
Трамп пристигна во посета
на Израел и палестинските
територии

И покрај ладното време
лицата со посебни
потреби не се откажаа од
кампување

Локални избори во Хрватска:
Бандиќ со мала предност за
Загреб

ИНТЕРВЈУ - НИЕ СМЕ ВАРВАРИ ШТО ГИ УРИВАЛЕ СТАРИТЕ
ЦАРСТВА

Хрватскиот писател и историчар на уметноста, Звонко Маковиќ, во Скопје,
каде што се промовираше негова книга, одржа предавање за спомениците од
НОВ, а поставените во центарот на градот ги нарече „фантоми“

Катерина Богоева 

Хрватскиот писател и историчар на уметноста, Звонко Маковиќ, редовен

професор на Одделот за историја на уметноста и шеф на Катедрата за

модерна уметност и визуелни комуникации на Филозофскиот факултет во

Загреб, деновиве беше во Скопје. Одржа предавања на Филозофскиот

факултет за спомениците од НОВ, ги коментираше новите поставени во

центарот на градот, а му беше промовирана и книгата „Агрегатна состојба“. 

„Споменичната пластика на просторот на Југославија 1945-1991, вчера, денес

и утре“ беше темата на едно од предавањата што ги одржавте пред студентите

на Филозофскиот факултет. Зошто ја одбравте токму неа? 

За мене, 80 проценти од спомениците од НОВ за кои говорев се со мала

уметничка вредност, а не ме интересираат како уметничка (не)вредност туку

од аспект на меморијата, како ги помниме настаните на кои тие се однесуваат.

Во Скопје, пред Владата стои споменикот на ослободителите на градот, дело

на хрватскиот вајар Иван Мирковиќ од раните 50-ти години на минатиот век,

па ме интересира како тој функционира. Работен е во духот на

социјалистичкиот реализам, поетика која во Хрватска, во Југославија во 50–

тите години веќе изгуби на значење, се сметаше за пропагандна уметност која

нема висока естетска вредност. Навистина, тоа дело можеби и нема некоја

вредност, но меморира некои настани како Скопје, Македонија, Југославија се

однесуваше кон оние луѓе што во 1945 година го ослободуваа овој град и

како ние денеска се однесуваме кон минатите сеќавања. 

По ослободувањето на Југославија во 1945 година, дошло до подигање на

голем број споменици во знак на благодарност на Црвената армија, со порака

дека СССР и Југославија се цврсто поврзани, но по прекинувањето на Тито со

Сталин се прекинуваат и тие приказни. Не била веќе Црвената армија

ослободителот, туку Народноослободителната војска, а споменикот на

Мирковиќ говори токму за тоа. Различноста на Титовата политика се

манифестирала во ослободување од поетиката на социјалистичкиот реализам,

со воспоставување на нешто што одговара на нормите на уметноста на запад,

на модерната, на високиот модернизам. 

Студентите во својата меморија ја немаат Југославија, како Ве примаат кога

зборувате за тој период? 

Моите студенти, кога им држев предавање за спомениците, го примаа тоа

како далечна историја, но многу заинтригирано, дека тоа е нешто што е

поврзано со нив и нивната судбина. Мојата ќерка која е родена 1987 година

студираше македонски и српски јазик, затоа што тоа ја интересираше. Тие

гледаат на тоа многу подобро и поздраво од нас, бидејќи израснаа

неоптоварени со Југославија. Кога зборувам за Титовиот тип на социјализам и

го споредувам со оној на Сталин, тие гледаат на тоа како на сличност меѓу

Наполеон и неговите современици. Но, тоа не е баш така, овој простор

некогаш беше заеднички и делевме многу работи. 

На плоштадот во Скопје сега вниманието Ви го привлекоа новите споменици

со историски личности. 

Тоа се споменици што јас ги нарекувам фантоми, бидејќи Александар

Македонски, Гоце Делчев, Самоил или Цар Јустинијан или другите личности

кои некогаш биле терористи, па подоцна биле класифицирани како патриоти,

имаат ист статус заедно со личностите на двата новоизградени моста. Тоа е

нон-сенс, фантомска приказна за македонското минато кое во стварноста ниту

била ниту можела да биде. 

Македонија е географски поим кој, се разбира, е стар илјадници години и тоа

е една работа, но во однос на наследството и следбениците на Александар

Македонски, барем јас не гледам дека има некоја директна династиска врска.

Македонците мене ми се близок народ затоа што и Хрватите, Бугарите и

Србите се со словенско потекло и немаме никаква конкретна врска со

Келтите, Римјаните, Илирите или Македонците. Тоа биле народи што делумно

изумреле или се претопиле во масата на новите народи што доаѓале тука. Но

нашата култура е нешто сосема друго, ние припаѓаме на категоријата варвари

што ги уривале старите царства, и Хрватите, и Македонците, и Бугарите. 

Што се случува со модерната уметност во земјите што припаѓаа на истата

држава, во овој изминат период од распадот на Југославија? 

На Хрватска влезот во ЕУ многу и' помогна бидејќи станавме единствен

политички организам, не ни требаат посебни дозволи за уметничките дела да

одат во странство. Се воспоставуваат некои заеднички поетики во

одмерувањето, во конкуренцијата од пазарен аспект кои нас не' интегрираат.

Во Хрватска современата уметничка сцена е многу разновидна, а ја поврзува

критичката, односно политичката освестеност за социјални, за политички

проблеми, без разлика дали станува збор за класична слика, или перформанс

или нешто друго. Во Србија ситуацијата е слична како и кај нас. Во Словенија

Јанева очекува СЈО да продолжи со работа

Прославени титулите во Минхен и Мадрид

Северна Кореја: Секоја недела една ракета?

исто така. И уметничката сцена во Босна и Херцеговина е многу интересна,

иако голем дел од босанските уметници живеат во странство. 

А модерната уметност во Македонија, ја видовте ли постојаната поставка во

Музејот на современата уметност? 

Да, бев, но таму не видов многу дела на младите уметници. Ги најдов

уметниците што ги знаев од порано: Петар Мазев, Петар Хаџи Бошков. Ги

видов и делата на младите автори, но не можев да препознаам ништо што

мене би ме интригирало. Тие веројатно се реферираат на потесен простор.

Инсталациите, видеата и мултимедијалните проекти кои таму се одвиваат,

можеби не вложив доволно труд, но не можев до крај да ги разберам. 

Што содржи Вашата книга „Агрегатна состојба“? 

Тоа е книга што во Хрватска минатото лето ја издаде „Архипелаг“, а Жарко

Кујунџиски е уредник на македонското издание. Ја преведе Никола Маџиров,

еден од моите најдраги современи поети. Таа книга ми е многу важна и драга,

бидејќи, пред се', Маџиров темелно ја прочита. Заедно работевме на преводот,

одевме до појаснување на некои работи што тој ми ги откри, а кои јас не ги

ни знаев, иако некои песни се напишани пред 40 години. Тоа ми е многу

драга книга и драго ми е што излезе и во Македонија која ми е исклучително

драг простор. 

Вашата ќерка студираше македонски јазик, од каде таа поврзаност со

земјава? 

Во Македонија дојдов првпат во 1969 година на „Млада Струга“, потоа доаѓав

неколкупати на „Струшките вечери на поезијата“. Имам пријатели меѓу

писателите, ги ценам македонскиот театар и македонската музика. Во Загреб

имаме многу добра катедра за македонистика што ја води Борислав

Павловски, една од најдобрите катедри за македонистика не само на

просторот на поранешна Југославија, туку и пошироко. Борјана таму е

лекторка.

Во Европа има се' повеќе преводи на книги од Балканот 

Мислам дека Балканот и' е исклучително интересен на Европа. Се разбира

дека Америка, Франција и другите земји не' читаат на различен начин, но

станавме интересни. Тоа го гледам во повеќе подрачја. Никогаш толку

писатели од овој регион не се преведувале на германски јазик, на француски,

на други јазици. За време на Југославија беа преведувани Иво Андриќ, Меша

Селимовиќ и Мирослав Крлежа, а денеска имате стотици и стотици преводи, и

на македонски, и на српски, на словенечки, на босански, црногорски автори,

автори и од Косово. Сите тие имаат свои читатели и привлекуваат интерес.

Статијата е прочитана 3537 пати. 

razmo, 03.03.2014 04:51:40
Zvonko Makovi4 im ja tresna vistinata na nasive za SPOMENICITE, i toa vo srede SKOPJE . Isto taka im
ja kaza i drugata vistina ,deka ne sme ANTI$KI makedonci tuku sme narod so slovensko poteklo.
Covekot ja kazuva vistinata onakva kakva sto bila i kakva sto e sega. Vistinata se tanci ama ne se kine,
toa mora nasive da go svatat ednas za sekogas...... . . . . . . .Pozdrav.

Кликнете за оценка:    25  |    24

Zevzek, 03.03.2014 05:11:16
Aijde reci deka e mnogo ubav Disneylandot i sosema blizo za da ne te ibrkat kon Hrvatska.

Кликнете за оценка:    21  |    27

Dr. Jovan, 03.03.2014 09:50:24
Zosto ste srecni koga nekoj neprijatel kaze deka Spomenicite se fantomski. A dali Hrvatskata istorija ne
e fantomska. Bre...bre..vo srz sme neprijateli na sopstvenata drzava, samo nekoj za da ne pofali.

Кликнете за оценка:    30  |    22

Sotir, 03.03.2014 12:52:05
Covekov osven sto se mrzi duri i sam sebe(hrvat neli) ima li nersto sozdadeno ili samo taka si kritizira
naokolu, pa koj plati , kako nasive prodadeni dusi, i nacionalno neosvesteni im zema merka za lazen
keijf!? kaj nas sekogas kaj drugiot e vistinata i zatoa nezasluzuvame vo EU, zatoa sto vo EU , ima samo
nacionalno osvesteni narodi ,a ne kako nekoinasi seuste se custvuvaat jugosloveni ?? So sitni dusi
drzava ne se pravi , iako sakaat da se falat bile drzavotvorni.pakoja drzava ja stvorile i od koj narod od
FIROM i FIROM-ci!?

Уметник, 03.03.2014 12:58:05
Господинот Маковиќ е историчар на уметноста и си го кажува своето стручно мислење. Веднаш
скокаат партиските вувузели и го прогласуваат за непријател. А дека пренатрупаниот центар на
Скопје, со предимензионирани споменици, лажни теми и лажни материјали нема врска со уметност
или естетика е очебијно. За секој што е малку образован или видел нешто од светот тоа е повеќе од
јасно.

Миле - Охрид, 03.03.2014 15:09:13
Јас мислев дека злобниците како тебе како дел „...народи што делумно изумреле или се претопиле
во масата на новите народи што доаѓале тука...“ не постојат повеќе. Но, за наша несреќа тие се
појавуваат од шише како зли духови и не трујат со навреди, клевети и манипулации.

Caro-cann, 03.03.2014 15:22:09
Г-дине Dr.jovan,сосема си ја утнал работата,односно коментарот!!!Прво,зар не прочита од кога г-
динот Маковиќ доаѓа во Македонија,какви врски има со неа и на крај како тоа -тој “непријател“,а
ќерка му студирала и е лектор по македонски јазик??? Ако лекторството на нашиот јазик го сметаш
за непријателски гест,е тогаш ти давам за право,само се ми се чини дека едни други
(комшии)негативно би реагирале на студирањето и лекторирањето на македонскиот јазик. Што би
рекол на ова-непријател е или пријател на нашата земја??? Г-дине Dr,jovan,пред неколку години
беше лиферувана лажна информација за резултатот помеѓу младите фудбалски селекции на
Р.Србија и Р.Македонија (поради катастрофалниот пораз).Имавме ли фајде од таквата лажна
информација ??? Според тебе,лиферувачот (лажачот) е пријател,а ако ја пренесеше точната
информација (точниот резултат) е непријател на земјата!!!Па тоа значи само едно-не сакаме да се
соочиме со вистината, туку да живееме во некаква виртуелна (лажна) ства

Во Грција антички Македонци ама Грци се само Егејците, 03.03.2014 17:31:44
Значи само Македонците кои биле мнозинство во 1913 г а од тогаш наваму се асимилирани во
Грци. Таму има и Власи и Роми и Евреи а Грците се доселени после 1913, колонисти. Нема други
староседелци. Човеков што збори не е вистина. Македонија не беше грчка во 1913, немаше Грци.
Беа 80% Македонци а 8% Грци под турско. Словените вршеле опсади околу староседелците и
мешавината е природна до Македонците Кирил и Методи и Свети Димитрија Солунски па до
Самоил па до Мисирков и Гоце Делчев. Незнам кој е нарачателот на овој човек. Но д-р Ошлис би
му рекол дека хрватскиот јазик и измислица.

skopjanka, 03.03.2014 18:18:29
Koja drskost-komentira deka Goce Delcev bili terorist! Se razbira, koga vidov kakov tendeciozen,
zlonameren i apsolutno istoriski nevistinit tekst e srocen od negovoto mislenje, ne go ni docitav. A za
informacija na onie Makedonci koi se raduvaat na tekstov, i najvisoko-obrazovana sum, i patuvana
nasekade vo svetot, i si ja znam istorijata i si ja sakam tatkovinata i nejzinite heroi.

Ајван Доктор®, 03.03.2014 20:03:21
Една исправка!Се надевам дека господинот Маковиќ ќе се согласи со мене!Спомениците од
периодот на соцреализмот,кој во Југославија траеше кратко,како оној пред владата,посветен на

ослободителите на Скопје дело на И.Мирковиќ,како и сите други од тој период,во себе ги содржат
сите уметнички принципи за да се наречат уметнички дела!И покрај „грдата“естетика,тие немаат
дисхармонична динамика,линиите ги пратат останатите во склад,сразмерни
се,пропорционални,композициски (физички и оптички) стабилни,со свој ритам и поврзаност на
формите!За разлика од нив,поголемиот дел на спомениците од Циркузијадата 2014-та се
диспропорционални,со нарушени нестабилни композиции,диспропорционални,а динамичките
оптички сили се размавтани насекаде создавајќи хаос кој предизвикува нагон на повраќање и
вертиго!Секој нивен дел живее сам за себе никогаш споен во целина!Тоа е разликата!Стариот
споменик посветен на жената-борец во Паркот Жена борец има далеку поголема вредност од сите
новоникнати заедно во градот!

Canada, 03.03.2014 20:53:53
Sto ke procitame:narodno kazano gluposti. Kako samo si dozvoluvate da se narecete sloveni? Fakt e
deka narodot Sekade, koga velam sekade toa znaci sekde,e izmesan denes. No nemoj da zaboravite
deka ste Makedonci na makedonska pocva, a slovenite se samo asimilatori na ovie prostori. Ne go
ignorirajte seto ona sto vasite-nasite predci go prenesuvale so pokolenija:deka sme Makedonci. Ova e
navreda sto se dozvoluva nekoj od tie asimilatori da prodolzuva vo 21 vek da ne asimilira i ni kazuva
deka sme sloveni. Ima pravo samo za sebe da si kaze sto e, no ne i mene, a vas moze. Pozdrav

